Na osnovu člana 5. Zakona o ublažavanju negativnih ekonomskih posljedica izazvanih epidemijom koronavirusa (COVID-19) i podršci ekonomiji na području HNK („Službene novine HNK“, broj: 3/20), člana 35. stav (4) Zakona o izvršenju Budžeta HNK („Službene novine HNK“, broj: 10/19, 4/20), Programa utroška novčanih sredstava utvrđenih Izmjenama i dopunama Budžeta HNK za 2020. godinu na poziciji Ministarstva finansija “Stabilizacijski fond”, broj: 01-1-02-1298/20 od 29. juna 2020. godine, Odluke Vlade Hercegovačko-neretvanskog kantona o subvencionisanju  kamata na kreditne plasmane putem aranžmana s Razvojnom bankom Federacije Bosne i Hercegovine, broj: 01-1-02-1509/20 od 17. jula 2020. godine, Vlada HNK objavljuje
JAVNI POZIV
za subvencionisanje kamata za kreditne plasmane koje odobri Razvojna banka Federacije BiH na prostoru Hercegovačko-neretvanskog kantona u cilju pomoći privrednicima i obrtnicima za ublažavanja negativnih ekonomskih posljedica izazvanih epidemijom koronavirusa (COVID -19)
I – Predmet Javnog poziva
Predmet ovog Javnog poziva je subvencionisanje kamata krajnjim korisnicima kreditnih sredstava za kredite koje odobri Razvojna banka Federacije BiH, isključivo za kreditne plasmane na prostoru Hercegovačko-neretvanskog kantona, a u cilju pomoći privrednicima i obrtnicima za ublažavanje negativnih ekonomskih posljedica izazvanih epidemijom koronavirusa (COVID-19).
Sveukupan iznos koji će Vlada HNK  izdvojiti  za  subvencionisanje kamata je 500.000,00 KM.
Vlada HNK će potvrditi odobrene kreditne plasmane od strane Razvojne Banke F BiH.   
II – Pravo učestvovanja
Pravo učestvovanja u ovom Javnom pozivu imaju pravna i fizička lica – obrtnici koji ispunjavaju uslove za korištenje sredstava kreditne linije:
1. da su registrovani na području Hercegovačko-neretvanskog kantona
2. privrednici i obrtnici koji nisu bili u mogućnosti obavljati svoju djelatnost  u punom kapacitetu uslijed epidemije koranavirusa  (COVID-19).
3. da nemaju duga po osnovu javnih prihoda (direktnih i indirektnih poreza).

Pravo učestvovanja u ovom Javnom pozivu imaju i korisnici koji imaju zaključen kredit sa Razvojnom bankom F BiH iz predmeta Javnog poziva, ili im je taj kredit u obradi, a koji ispunjavaju uslove iz prethodnog stava. 

III–Uslovi kreditne linije
Uslovi kreditne linije za likvidnost privrednicima i obrtnicima za ublažavanje posljedica izazvanih epidemijom koronavirusa (COVID-19) po objavljenom Javnom pozivu:
0. iznos pojedinačnog kredita: do max. 500.000,00 KM
0. rok otplate: do 36 mjeseci
0. grace period: do 6 mjeseci za kredite odobrene na rok otplate do 18 mjeseci i do 12 mjeseci za kredite odobrene na rok otplate do 36 mjeseci;
0. kamatna stopa 2,00% fiksno na godišnjem nivou  (Vlada HNK će krajnjem korisniku subvencionisati cjelokupan iznos kamate na kredit odobren od strane Razvojne banke F BiH)
0. naknada za obradu zahtjeva: bez naknade
[bookmark: _GoBack]IV–Prijava po Javnom pozivu
Prijava na Javni poziv se vrši putem Prijavnog obrasca koji je dostupan na web stranici Vlade HNK www.vlada-hnz-k.ba.
Uz prijavu (prijavni obrazac) na Javni poziv potrebno je dostaviti sljedeću dokumentaciju:
1.	Sudsko rješenje o registraciji poslovnog subjekta (za pravna lica) ili Rješenje o registraciji djelatnosti od nadležnog općinskog/gradskog organa (za fizička lica - obrtnike),
2.	Uvjerenje o poreznoj registraciji – ID broj,
3.	Obavijest o razvrstavanju poslovnog subjekta – pravnog lica prema klasifikaciji (vrsti) djelatnosti.
4.	Potvrda/uvjerenje nadležne Porezne uprave i potvrda UINO o stanju obaveza poreza i doprinosa. Ukoliko poslovni subjekt ima zaključen sporazum sa nadležnim institucijama, isti je  potrebno dostaviti (dokumenti ne smiju biti stariji od dva mjeseca).
5. 	Izjava ovlaštenog lica poslovnog subjekta da poslovni subjekt nije bio u mogućnosti obavljati svoju djelatnost u punom kapacitetu uslijed epidemije koronavirusa (COVID-19) -može se preuzeti na  službenoj stranici Vlade.

Priloženi dokumenti se predaju u originalu ili ovjerenoj kopiji.
Komisija Vlade HNK zadržava pravo provjere navoda iz prijavnog obrasca kod nadležnih institucija.
V– Način ostvarivanja prava po Javnom pozivu
Odabir korisnika kreditnih sredstava odvija se u dvije faze rada. 
Prva faza rada  u vezi sa Javnim pozivom podrazumijeva zaprimanje i pregled pristiglih prijava, utvrđivanje blagovremenosti i ispunjenosti uslova iz poglavlja IV. Javnog poziva te sačinjavanje preliminarne liste potencijalnih korisnika kreditnih sredstava, koja  će  biti  dostavljena Razvojnoj banci F BiH. 
U drugoj fazi rada u vezi sa Javnim pozivom Razvojna banka F BiH će vršiti obradu  i odobravanje kreditnih zahtjeva aplikanata s liste  potencijalnih korisnika, nakon čega će Vlada HNK dati konačnu saglasnost na odabrane korisnike.
Napomena: Subvencionisanje kamata  aplikant  će  ostvariti pod  uslovom  da mu se odobri  kredit  od  strane Razvojne banke F BiH.  
VI – Dostavljanje prijava
Prijave sa potrebnom dokumentacijom dostavljaju se isključivo putem pošte na adresu: 
HERCEGOVAČKO-NERETVANSKI KANTON
VLADA HNK
Stjepana Radića 3
88 000 MOSTAR
sa naznakom „NE OTVARATI“ – Prijava na Javni poziv
za subvencionisanje kamata za kreditne plasmane koje odobri Razvojna banka Federacije BiH na prostoru Hercegovačko-neretvanskog kantona u cilju pomoći privrednicima i obrtnicima za ublažavanja negativnih ekonomskih posljedica izazvanih epidemijom koronavirusa „COVID-19“

Rok za podnošenje prijava je 15 (petnaest) dana od dana objave Javnog poziva na web stranici Vlade HNK. 
Nepravovremene i nepotpune prijave neće se uzimati u razmatranje.
Kontakt mail: povjerenstvo.vladahnzk.czakon@gmail.com 
